
ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

	Համաձայն «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և 7-րդ մասերի և 9-րդ հոդվածի 5-րդ մասի՝ Հայաստանի Հանրապետության կառավարությունը որոշում է.
     1. Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին ամրացված գույքը հետ վերցնել ու ամրացնել Հայաստանի Հանրապետության բարձր տեխնոլոգիական արդյունաբերության նախարարությանը՝ համաձայն հավելվածի:
     2. Հայաստանի Հանրապետության բարձր տեխնոլոգիական արդյունաբերության նախարարին և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո 10-օրյա ժամկետում ապահովել սույն որոշման 1-ին կետում նշված գույքի հանձնման-ընդունման աշխատանքների կատարումը:

ՑԱՆԿ

	Անվանումը
	Միավորի գինը

	Քանակը
	Չափման 
միավորը
	Գումարը 
ՀՀ դրամ

	Արժեթղթերի 
ձևաթուղթ
	0.0
	1400
	հատ
	0.0























ՀԻՄՆԱՎՈՐՈՒՄ
[bookmark: _Hlk53416059]«ԳՈՒՅՔ ՀԵՏ ՎԵՐՑՆԵԼՈՒ և ԱՄՐԱՑՆԵԼՈՒ ՄԱՍԻՆ 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

«Տեղեկատվական տեխնոլոգիաների ոլորտի պետական աջակցության մասին ՀՀ օրենքի համաձայն՝ ՀՀ բարձր տեխնոլոգիական արդյունաբերության նախարարությունը ՏՏ ոլորտի նորաստեղծ կազմակերպություններին հարկային արտոնությունների համար տրամադրում է հավաստագրեր (Տարեկան շուրջ 300 հատ):
Փոստային կապի բնագավառում փոստային կապի գործունեության համար նույնպես ՀՀ բարձր տեխնոլոգիական արդյունաբերության նախարարությունը տրամադրում է լիցենզիաներ (Տարեկան շուրջ 50 հատ):
Այսինքն երկու բնագավառներում ՀՀ ԲՏԱ նախարարությունը օգտագործում է տարեկան շուրջ 350 հատ ձևաթուղթ: 
 Հարկ է նշել, որ վերը նշված հավաստագրերը և լիցենզիաները տրամադրվում են ցանկում նշված ձևաթղթերով, որը հատուկ պաշտպանված ձևաթուղթ է և արտադրված է                 «Ամերիքն Բենքնոթ Քոմփանիի կողմից: Նշված ձևաթղթերը նախկինում ձեռք էին բերվում ՀՀ կենտրոնական դեպոզիտարիայից՝ հաշվի-ապրանքնագրերի դիմաց վճարումներ կատարելու միջոցով:
 Միաժամանակ ՀՀ կառավարության 2020 թվականի օգոստոսի 13-ի N 1352-Ն որոշման   3-րդ կետի համաձայն` 3,140,935 հատ արժեթղթերի ձևաթղթերը ամրացվել են ՀՀ ՏԿԵՆ պետական գույքի կառավարման կոմիտեին (Նույն որոշման հավելված 2-ի 168-րդ տող, միավորի գինը և ընդհանուր գինը՝ 0 ՀՀ դրամ):
  Ներկայումս վերոնշյալ ձևաթղթերը գտնվում են ՀՀ ՏԿԵՆ պետական գույքի կառավարման կոմիտեի հավեկշռում: 
   Հաշվի առնելով վերոգրյալը	՝ առաջարկվում է թվով 1400 հատ (4 տարվա համար           2021-2024թթ.) արժեթղթերի ձևաթուղթ հատկացնել ՀՀ բարձր տեխնոլոգիական արդյունաբերության նախարարությանը՝ վերջինիս բնականոն գործունեությունն ապահովելու նպատակով:
Վերոհիշյալ որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:


